
00. Sababu ya kuzungumzia mada ya Shahaadah  

Himdi zote anastahiki Allaah. Tunamuomba msaada Yeye, msamaha na 

kutubia Kwake. Tunajilinda kwa Allaah kutokamana na shari ya nafsi zetu na 

uovu wa matendo yetu. Hakika yule mwenye kuongozwa na Allaah, basi 

hakuna wa kumpoteza, na yule mwenye kupotezwa na Allaah, basi hakuna 

wa kumwongoza. Nashuhudia ya kwamba hapana mungu wa haki isipokuwa 

Allaah, hali ya kuwa ni Mmoja asiyekuwa na mshirika, na nashuhudia ya 

kwamba Muhammad ni mja na ni Mtume Wake – swalah na salaam 

zimwendee yeye, kizazi chake, Maswahabah wake na wale wote wataomfuata 

na wakashikamana na Sunnah zake mpaka siku ya Qiyaamah. 

Amma ba´d: 

Hakika Allaah (Subhaanahu wa Ta´ala) ametuamrisha kumtaja na akawasifu 

wale wenye kumtaja na akawaahidi ujira uliokuwa mkubwa. Ametuamrisha 

kumtaja kwa njia isiyofungamana na vilevile baada ya kumaliza ´ibaadah 

mbalimbali. Amesema (Ta´ala): 

تتُ تُ اللصَّ فَ فَ  فَااذْ تُرتُوا اللصَّيْهفَ  إِ فَاممًا وفَ يْتُعتُ دمًا وفَ فَلفَ ىٰ  تُ تُ وإِ تُ ذْ    فَ إِافَا  فَضفَ يْذْ

“Mtakapomaliza swalah, basi mdhukuruni Allaah hali ya kusimama, kukaa 
na [mnapojinyosha] ubavuni mwenu.” (04:103) 

رمًا ءفَ تُ ذْ أفَوذْ أفَشفَدصَّ اإِ ذْ رإِ تُ ذْ آبَفَ تتُ  مصَّ فَاسإِ فَ تُ ذْ  فَااذْ تُرتُوا اللصَّيْهفَ  فَذإِ ذْ   فَ إِافَا  فَضفَ يْذْ

“Mtakapomaliza kutekeleza „ibaadah za hajj zenu, basi mdhukuruni Allaah 
kama mnavyowadhukuru baba zenu au mdhukuruni zaidi.” (02:200) 

Vilevile ameamrisha kumtaja katikati ya ´ibaadah ya hajj. Amesema (Ta´ala): 

عفَرإِ ااذْفَرفَااإِ  تتُ  مإِ  ذْ  فَرفَ فَااتٍ  فَااذْ تُرتُوا اللصَّيْهفَ  إِ دفَ الذْمفَ ذْ   فَ إِافَا أفَ فَضذْ

“Basi mtakapomiminika kutoka „Arafaat mdhukuruni Allaah kwenye 
Mash‟ar al-Haraam.” (02:198) 

فَ يْذْعفَااإِ  اتٍ مصَّعذْلتُ مفَااتٍ  فَلفَ ىٰ مفَا رفَ فَ يْفَ تُ  مإِ    فَإِ مفَ إِ ااذْ  وفَ فَذذْ تُرتُوا اسذْ فَ اللصَّيْهإِ فيإِ أفَ صَّ

“Walitaje Jina la Allaah katika siku maalumu katika wale wanyama wenye 
miguu minne wa mifugo Aliyowaruzuku.” (22:28) 

Ameweka kusimamisha swalah kwa ajili ya kumtaja. Amesema (Ta´ala): 

رإِي  وفَأفَ إِ إِ اللصَّ فَ فَ لإِذإِ ذْ

“Simamisha swalah kwa ajili ya kunidhukuru.” (20:14) 

Mtume (Swalla Allaahu ´alayhi wa sallam) amesema: 

”Masiku ya kuchinja ni kwa ajili ya kula, kunywa na kumtaja Allaah.”1 

Amesema (Ta´ala): 

رفَ مً وفَأفَ إِ  مً  رمًا  فَ إِ مًا وفَسفَ إِ  تُ وتُ وتُ ذْ   فَ أفَ يْ  فَا الصَّذإِ  فَ آمفَ تُ ا ااذْ تُرتُوا اللصَّيْهفَ اإِ ذْ

“Enyi mlioamini!  Mdhukuruni Allaah kwa kumdhukuru kwa wingi na 
msabihini asubuhi na jioni.” (33:41-42) 

Ilipokuwa Dhikr bora kabisa ni ´hapana mungu wa haki isipokuwa Allaah 

hali ya kuwa peke yake hana mshirika`2, kama ilivyothibiti ya kwamba 

Mtume (Swalla Allaahu ´alayhi wa sallam) amesema: 

”Du´aa bora ni ile ya ´Arafah na bora nilichosema mimi na Mitume wengine waliokuwa kabla yangu 

ni ´hapana mungu wa haki isipokuwa Allaah hali ya kuwa peke yake hana mshirika. Ufalme wote ni 

Wake na himdi zote anastahiki Yeye - Naye juu ya kila kitu ni Muweza`.”3 

                                                           
1 Muslim (1141) na Ahmad (05/75).  

2 Laa ilaaha illa Allaah wahdahuu laa shariyka lahuu.  

3 at-Tirmidhiy (3585).  

Kadhalika ilipokuwa neno hili kubwa ”hapana mungu wa haki isipokuwa 

Allaah” lina nafasi ya juu kabisa katika aina mbalimbali za Adhkaar na 

isitoshe limefungamana na hukumu, masharti, maana na yanayopelekea 

kwalo – kwa msemo mwingine ni kwamba sio neno linalotamkwa kwa ulimi 

peke yake – ndipo nikapendelea iwe maudhui ya mazungumzo yetu na huku 

tukitarajia kutoka kwa Allaah (Ta´ala) atujaalie sisi na nyinyi kuwa miongoni 

mwa watu wake ambao wanashikamana nalo, wenye kutambua maana yake, 

wenye kutendea yale inalopelekea kwa nje na kwa ndani. 

Mazungumzo ya mada yetu itakuwa ni yenye kuzungumzia nukta zifuatazo: 

1- Nafasi ya shahaadah katika maisha. 

2- Fadhila zake. 

3- Uchambuzi wake wa kisarufi.  

4- Nguzo zake. 

5-  Sharti zake. 

6- Maana yake. 

7- Yanayopelekea kwalo. 

8- Lini linamfaa yule mwenye kulitamka na lini halimfai. 

9- Athari yake. 

Nasema yafuatayo hali ya kuwa ni mwenye kumtaka msaada Allaah: 

01. Nafasi ya Shahaadah katika maisha 

Ni neno linalosemwa na waislamu katika adhaana zao, pindi wanapokimu 

swalah, Khutbah zao na katika mazungumzo yao. Ni neno ambalo ardhi na 

mbingu zimesimama kwa ajili yalo. Ni neno ambalo viumbe wote 

wameumbwa kwa ajili yake. Ni neno ambalo Mitume wametumwa, Vitabu 

vimeteremshwa na kukawekwa Shari´ah kwa ajili yalo. Kwa ajili ya neno hili 

ndio kukawekwa mizani, madaftari na kukaandaliwa Pepo na Moto. Kwa ajili 

ya neno hili ndio maana viumbe wamegawanyika kati ya waumini na 

makafiri. Kwa hiyo ndio chanzo cha uumbaji, amri, thawabu na adhabu. 

Qiblah kimetengwa na Uislamu umeasisiwa juu yake. Kwa ajili ya neno hili 

ndio kukawekwa Jihaad. Ndio haki ya Allaah juu ya waja. Ndio neno la 

Uislamu na vilevile ndio ufunguo wa Pepo. Neno hilo wataulizwa viumbe wa 

mwanzo na wa mwisho. Mja hatopita mbele ya Allaah mpaka aulizwe 

maswali mawili: 

Mosi: Ulikuwa unaabudu nini. 

Pili: Uliwajibu nini Mitume. 

Jibu ya swali la kwanza ni kwa kuhakikisha shahaadah kwa kuitambua, 

kuikubali na kuitendea kazi. 

Jibu ya swali la pili ni kwa kuhakikisha ´Muhammad ni Mtume wa Allaah` 

kwa kuijua, kunyenyekea kwayo na kumtii. 

Neno hili ndilo lenye kutenganisha kati ya ukafiri na Uislamu, neno la uchaji, 

kishikilio madhubuti na vilevile ndio neno ambalo Ibraahiym: 

عتُ وفَ   وفَ فَعفَلفَ فَا  فَلإِمفَ مً بَفَ إِ فَ مً فيإِ  فَقإِ إِهإِ لفَعفَلصَّ تُ ذْ  يْفَرذْ إِ

“Akalifanya ni neno lenye kubakia katika kizazi chake ili wapate kurejea.” 
(43:28) 

Ndio neno ambalo Allaah amejishuhudia juu Yake Mwenyewe, Malaika na 
wanachuoni pia wakamshuhudilia. Amesema (Ta´ala): 

لذْقإِ ذْ إِ  اإِ فَ تُ وفَأتُولتُ  الذْعإِلذْ إِ  فَااإِممًا بَإِ   لافَ إإِلفَيْىٰهفَ إإِلاصَّ هتُ فَ الذْعفَيإِ يتُ ااذْفَ إِ  تُ  ۚشفَ إِدفَ اللصَّيْهتُ أفَ صَّهتُ لافَ إإِلفَيْىٰهفَ إإِلاصَّ هتُ فَ وفَالذْمفَ فَ

“Allaah, Malaika Wake na wale wenye elimu wameshuhudia ya kwamba 
hapana mungu wa haki isipokuwa Yeye – Yeye ndiye Mwenye 
kusimamisha kwa uadilifu. Hapana mungu isipokuwa Yeye ni Mwenye 
nguvu kabisa, Mwenye hikmah wa yote.” (03:18) 

Ndio neno la Ikhlaasw, shahaadah ya kweli, wito wa kweli na lililojitenga 

mbali na shirki. Viumbe wameumbwa kwa ajili ya neno hili. Amesema 

(Ta´ala): 

 وفَمفَا  فَلفَقذْ تُ ااذْإِ صَّ وفَااذْإِ نفَ إإِلاصَّ لإِ يْفَعذْ تُدتُووإِ 

"Sikuumba majini na wanaadamu isipokuwa waniabudu." (51:56) 

Mitume wametumwa na Vitabu ajili ya neno hili. Amesema (Ta´ala): 

 وفَمفَا أفَرذْسفَلذْ فَا مإِ   يْفَ ذْلإِ فَ مإِ  رصَّستُ وتٍ إإِلاصَّ  تُ وإِ  إإِلفَ ذْهإِ أفَ صَّهتُ لافَ إإِلفَيْىٰهفَ إإِلاصَّ أفَ فَ  فَا ذْ تُدتُووإِ 

"Hatukutuma kabla yako Mtume yeyote isipokuwa Tulimfunulia Wahy ya 
kwamba: "Hakika hapana mungu wa haki isipokuwa Mimi - basi 
niabuduni!"" (21:25) 

رإِوإِ  فَلفَ ىٰ مفَ   فَ فَاءتُ مإِ ذْ  إِ فَادإِوإِ أفَوذْ أفَ ذإِرتُوا أفَ صَّهتُ لافَ إإِلفَيْىٰهفَ إإِلاصَّ أفَ فَ  فَاايْصَّقتُ وإِ  لر ووإِ مإِ ذْ أفَمذْ اإِ فَ فَ بَإِ   يْتُ فَيإِ وتُ الذْمفَ فَ

“Anateremsha Malaika na Roho kwa amri Yake kwa Anayemtaka miongoni 
mwa waja Wake kwamba waonye kuwa hapana mungu wa haki isipokuwa 
Mimi - basi nicheni.” (16:02) 

Ibn ´Uyaynah amesema: 

“Hakuna neema kubwa Allaah amemneemesha mja kama kumfunza 

shahaadah na kwamba shahaadah ni ya watu wa Peponi kama ambavyo maji 

ya baridi ni ya watu wa duniani.”  

Mwenye kulitamka inasamilika mali na damu yake. Mwenye kukataa 

kulitamka mali na damu yake ni vyenye kuchukiliwa. Imepokelewa katika 

“as-Swahiyh” ya kwamba Mtume (Swalla Allaahu ´alayhi wa sallam) 

amesema: 

“Atayesema ´hapana mungu wa haki isipokuwa Allaah` na akakufuru vile vyenye kuabudiwa badala 

ya Allaah, imeharamika mali na damu yake na hesabu yake iko kwa Allaah.”4 

Ndio kitu cha kwanza wanachotakwa makafiri pindi wanapolinganiwa katika 

Uislamu. Mtume (Swalla Allaahu ´alayhi wa sallam) pindi alipomtuma 

Mu´aadh kwenda Yemen alimwambia: 

“Hakika wewe unawaendea watu katika Ahl-ul-Kitaab. Hivyo basi, iwe jambo la kwanza 

utalowalingania kwalo: hapana mungu wa haki isipokuwa Allaah... “5 

Ameipokea al-Bukhaariy na Muslim. 

Kwa haya itapata kutambulika ina nafasi gani katika Uislamu, umuhimu 

wake katika maisha na kwamba ndio jambo la kwanza la wajibu kwa mja. 

Kwa kuwa ndio msingi uliyojengwa juu yake matendo yote. 

 

 

                                                           
4 Muslim (23) na Ahmad (06/394).  

5 al-Bukhaariy (1389), Muslim (19) na at-Tirmidhiy (265).  

02. Fadhila za Shahaadah 

Ina fadhila kubwa na ina nafasi ya juu kwa Allaah. Mwenye kulitamka 

kikweli basi Allaah atamwingiza Peponi. Vilevile yule mwenye kulisema 

akiwa ni mwongo damu na mali yake vitasalimishwa na hesabu yake 

ataachiwa Allaah (´Azza wa Jall). Ni neno fupi kulitamka, herufi zake ni 

chache, lepesi kwenye ulimi lakini lenye uzito kwenye mizani. Ibn Hibbaan na 

al-Haakim, ambaye ameisahihisha pia, wamepokea kupitia kwa Abu Sa´iyd 

al-Khudriy (Radhiya Allaahu ´anh) aliyesimulia ya kwamba Mtume wa Allaah 

(Swalla Allaahu ´alayhi wa sallam) amesema: 

“Muusa alisema: “Ee Mola! Nifunze kitu nitachokukumbuka na kukuomba kwacho.” 

Akamwambia: “Muusa! Sema ´hapana mungu wa haki isipokuwa Allaah`.” Akasema: “Viumbe 

wako wote wanalisema.” Ndipo akasema: “Ee Muusa! Lau mbingu saba na kila kilichokuwemo - 

mbali na Mimi - na ardhi saba vitawekwa kwenye kitanga cha mzani na ´hapana mungu wa haki 

isipokuwa Allaah` ikawekwa kwenye kitanga kingine, basi ´hapana mungu wa haki isipokuwa 

Allaah` ingelikuwa na uzito zaidi.”6 

Hadiyth hii inathibitisha kuwa shahaadah ndio Dhikr bora kabisa. 

´Abdullaah bin ´Umar (Radhiya Allaahu ´anhumaa) amesimulia kuwa Mtume 

(Swalla Allaahu ´alayhi wa sallam) amesema: 

”Du´aa bora ni ile ya ´Arafah na bora nilichosema mimi na Mitume wengine waliokuwa kabla yangu 

ni ´hapana mungu wa haki isipokuwa Allaah hali ya kuwa peke yake hana mshirika. Ufalme wote ni 

Wake na himdi zote anastahiki Yeye - Naye juu ya kila kitu ni Muweza`.” 

Ameipokea Ahmad na at-Tirmidhiy. 

Miongoni mwa mambo yanayothibitisha namna lilivyo na uzito kwenye 

mizani ni yale yaliyopokelewa na at-Tirmidhiy na akayafanya kuwa ni 

mazuri, an-Nasaa´iy na al-Haakim ambaye amesema kuwa ni Swahiyh kwa 

mujibu wa masharti ya Muslim kupitia kwa ´Abdullaah bin ´Amr (Radhiya 

Allaahu ´anh) aliyesimulia kuwa Mtume (Swalla Allaahu ´alayhi wa sallam) 

amesema: 

                                                           
6 Ahmad (06/170).  

“Siku ya Qiyaamah ataletwa mwanaume juu ya vichwa vya viumbe na aonyeshwe madaftari tisini na 

tisa [yaliyojaa madhambi]. Kila daftari [limejaa madhambi kwa] umbali wa kikomo cha macho. 

Aambiwe: “Hivi unakumbuka kitu katika haya?” Aseme: “Hapana, Mola wangu.” Kusemwe: “Hivi 

una udhuru au una tendo jema lolote?” Aseme: “Hapana, Mola wangu.” Aambiwe: “Ndo, una tendo 

jema kwetu. Haudhulumiwi. Halafu kutatolewa kadi iliyoandikwa ´hapana mungu wa haki isipokuwa 

Allaah na kwamba Muhammad ni mja na Mtume Wake` iwekwe kwenye kitanga kimoja cha mzani. 

Atasema: “Ee Mola, vipi kadi hii na madaftari yote haya?” Aambiwe: “Hutodhulumiwa.” Halafu 

kutawekwa yale madaftari kwenye kitanga kimoja cha mzani na ile kadi kwenye kitanga kingine cha 

mzani ambapo ile kadi itayashinda uzito yale madaftari.” 

Neno hili lina fadhila kubwa na nyingi ambazo jumla yazo zimetajwa na 

Haafidhw Ibn Rajab katika kijitabu chake “Kalimat-ul-Ikhlaasw” na akastadili 

kwa kila fadhila ikiwa ni pamoja vilevile na kwamba: 

 Ndio thamani ya Pepo. Yule ambaye ndio yatakuwa maneno yake ya 

mwisho ataingia Peponi. 

 Ndio yanayomuokoa mtu na Moto. 

 Yanamuwajibishia mtu msamaha. 

 Ndio wema mkubwa kabisa. 

 Yanafuta madhambi na makosa ya mtu. 

 Yanajadidi ile imani iliyoko moyoni ya yale ambayo mtu amesoma. 

 Yanashinda uzito madaftari ya madhambi. 

 Yanamwondoshea mtu vikwazo mpaka anafika kwa Allaah (´Azza wa 

Jall). 

 Ndio maneno ambayo Allaah anamsadikisha nayo yule mwenye 

kuyatamka. 

 Ndio tendo bora kabisa na lililo na thawabu nyingi ambalo ni sawa na 

kuacha watumwa huru.  

 Ndio neno la amani kutokamana na vitisho vya ndani ya kaburi na hali 

za siku ya mkusanyiko. 

  Ndio nembo ya waumini pindi wataposimama kutoka ndani ya 

makaburi yao. 

 Miongoni mwa fadhila zake vilevile ni kuwa linamfungulia yule 

mwenye kulitamka milango minane ya Peponi aingie kupitia mlango 

anaotaka. 

 Miongoni mwa fadhila zake vilevile ni kwamba wale wenye kulitamka 

hata kama wataingia Motoni kwa sababu ya  kufanyia upungufu zile 

haki zake, ni lazima tu watatoka. 

Hivi ndio vichwa vya khabari vya fadhila zake ambazo zimetajwa na Ibn 

Rajab katika kijitabu chake na kila fadhila akaitolea dalili7.  

 

 

                                                           
7 Kalimat-ul-Ikhlaasw, uk. 54-66 

03. Uchambuzi wake wa kisarufi  

Iwapo umeelewa maana, basi hapa tutazungumzia uchambuzi wake kisarufi 

kijumla. Wanachuoni (Rahimahumu Allaah) wametilia umuhimu uchambuzi 

wa kisarufi wa maana ya ´hapana mungu isipokuwa Allaah`. Kwa hivyo 

wamesema kuwa ´hapana` ni makanusho yaliyotangulizwa yanayofuatiwa na 

´haki` ambapo maana yake inakuwa ´hapana mungu wa haki`. 

Mungu ni yule muabudiwa, mwenye kuadhimishwa na kukusudiwa na 

mioyo, hali ya kuwa na matumaini kwake katika kufikia manufaa au kuyazuia 

madhara. Ni makosa kusema kuwa maana yake ni ´hapana kilichopo au 

muabudiwa` peke yake. Kwa kuwa kuna masanamu, makaburi na vinginevyo 

vyenye kuabudiwa. Lakini hata hivyo mwenye kuabudiwa kwa haki ni Allaah 

pekee. Vingine vyote badala Yake ni vyenye kuabudiwa kwa batili na 

kuabudiwa kwao ni batili. Haya ndio yanapelekewa na shahaadah. 

 



Ma´aaniy laa ilaaha illa Allaah                                                                                                                                                                                                    
Swaalih al-Fawzaan 

 

 

13 
www.wanachuoni.com 

04. Nguzo za Shahaadah  

Hapana mungu wa haki isipokuwa Allaah ina nguzo mbili: 

Ya kwanza: Ukanushaji. 

Ya pili: Uthibitishaji. 

Makusudio ni kukanusha viumbe vyote vinavyoabudiwa badala ya Allaah 

(Ta´ala).  

Makusudio ya uthibitishaji ni kuthibisha ´ibaadah kwa Allaah (Subhaanah). 

Yeye ndiye Mungu wa haki. Waungu waliochukuliwa na washirikina wote ni 

waungu wa batili: 

لإِ فَ  إِفَوصَّ اللصَّيْهفَ هتُ فَ ااذْفَ   وفَأفَوصَّ مفَا  فَدذْ تُ وفَ مإِ  دتُو إِهإِ هتُ فَ الذْ فَااإِ تُ   افَىٰ

“Hivyo ni kwa kuwa Allaah ndiye wa Haki na kwamba vile wanavyoomba 
badala Yake ndiyo batili.” (22:62) 

Imaam Ibn-ul-Qayyim amesema: 

“Dalili ya ´hapana mungu wa haki isipokuwa Allaah` katika kuthibitisha 

uungu wake ni kubwa kuliko dalili ya maneno yake ´Allaah ndiye Mungu`. 

Kwa kuwa maneno yake ´Allaah ndiye Mungu` hayakanushi kuabudiwa kwa 

wengine asiyekuwa Yeye tofauti na kusema ´hapana mungu wa haki 

isipokuwa Allaah`. Haya yanapelekea kufanya ustahiki wa uungu ni wenye 

kukomeka na wakati huo huo kuukanusha kwa asiyekuwa Yeye. Hakika 

amekosea kosa la kutia aibu. Hali kadhalika yule aliyefasiri kwamba ´mungu` 

maana yake ni yule ambaye ni muweza wa kuumba na kuvumbua peke 

yake.” 

Shaykh Sulaymaan bin ´Abdillaah amesema katika ufafanuzi wake wa 

“Kitaab-ut-Tawhiyd”: 

“Mtu akisema: “Maana ya ´mungu` na ´’ibaadah´ imebainika, ni yapi majibu 

kwa yule mwenye kusema maana ya mungu ni yule ambaye ni muweza wa 

kuumba na kuvumbua na mfano wa ibara kama hizi, atajibiwa kwa njia mbili: 

Ya kwanza: Maneno haya ni ya kizushi na haitambuliki kama kuna 

mwanachuoni wala imamu yeyote wa lugha alieyasema. Maneno ya 

wanachuoni na maimamu wa lugha ndio maana ya yale tuliyoyataja kama 

ilivyotangulia. Kwa hiyo inakuwa batili. 

Ya pili: Tukikadiria hivo hiyo ni tafsiri yenye kulazimiana na yule Mungu wa 

haki. Mungu wa haki inapelekea ya kwamba ni lazima awe ndiye Muumbaji 

Mwenye kuweza kuyavumbua mambo. Asipoweza hayo, basi hawezi kuwa 

Mungu wa haki hata kama ataitwa mungu. Vilevile malengo si kwamba 

atayetambua kuwa mungu ni yule ambaye ni muweza wa kuumba atakuwa 

ameingia katika Uislamu na atakuwa amejipatia funguo za Pepo. Hakuna 

yeyote anayesema hivi. Hilo litapelekea makafiri wa kiarabu kuwa waislamu. 

Hata kama tutakadiria kuwa baadhi ya waliokuja nyuma walikusudia hivo, 

wamekosea. Wanaraddiwa kwa dalili za Qur-aan na Sunnah na za kiakili.”8 

 

 

                                                           
8 Taysiyr-ul-´Aziyz al-Hamiyd, uk. 56-57.  

05. Sharti za Shahaadah  

Shahaadah haimnufaishi kitu mwenye nayo isipokuwa kwa kutimia sharti 

saba: 

Mosi: Utambuzi wa kile kilichokanushwa na kuthibitishwa. Anayeitamka pasi 

na kujua maana yake na yale inayopelekea haitomfaa kitu. Kwa kuwa 

hakuitakidi yale inayofahamisha. Ni kama mfano wa ambaye anazungumza 

lugha asiyoifahamu. 

Pili: Yakini ambayo ni kuwa na utambuzi kamilifu wa makanusho haya pasi 

na kuwa na mashaka yoyote. 

Tatu: Kumtakasia nia Allaah pekee ambayo ni kinyume chake ni shirki. Haya 

ndio yanayofahamishwa na shahaadah. 

Nne: Ukweli ambao kinyume chake ni unafiki. Wanaitamka kwa ndimi zao 

pasi na kuamini yale yanayofahamishwa nayo. 

Tano: Kulipenda neno hili na yale linalofahamisha na vilevile kuyafurahikia 

tofauti na wanavyofanya wanafiki. 

Sita: Kunyenyekea kwa kulitekelezea haki zake. Haki zake ni yale matendo ya 

wajibu kumtakasia nia Allaah hali ya kutafuta radhi Zake. Haya ndio 

yanayopelekea kwayo. 

Saba: Kuikubali ambako kinyume chake ni kurudisha. Hilo linahakikishwa 

kwa kunyenyekea yale maamrisho ya Allaah na kuacha makatazo Yake. 

Sharti hizi zimetolewa na wanachuoni kutoka katika maandiko ya Qur-aan na 

Sunnah ambayo yamekuja kulizungumzia neno hili kubwa na kubainisha haki 

zake, kanuni zake na kwamba sio mtamshi yanayotamkwa tu kwa ulimi. 

06. Maana ya Shahaadah 

Imekuwa wazi kutokana na yale yaliyotangulia ya kwamba maana ya ´hapana 

mungu isipokuwa Allaah` kuwa maana yake ni hapana muabudiwa wa haki 

isipokuwa Allaah pekee. Yeye pekee ndiye mungu asiyekuwa na mshirika, 

kwa kuwa Yeye ndiye mwenye kustahiki kuabudiwa. Neno hili kuu ndani 

yake mna ya kwamba waungu wote wanaoabudiwa sio wa haki na kwamba 

ni wa batili. Hilo ni kwa kuwa hawastahiki kuabudiwa. 

Ndio maana mara nying kunatajwa kumuabudu Allaah na wakati huo huo 

kunaambatanishwa kuabudiwa kwa asiyekuwa Yeye. Kumuabudu Allaah 

hakusihi pamoja na kumshirikisha mwengine pamoja Naye. Amesema 

(Ta´ala): 

ئمًا رإِ تُ ا وإِهإِ شفَ يْذْ  وفَا ذْ تُدتُوا اللصَّيْهفَ وفَلافَ اتُ ذْ

"Mwabuduni Allaah na wala msimshirikishe na chochote." (04:36) 

لذْعتُرذْوفَ إِ الذْ تُثيْذْقفَ ىٰ لافَ ا فإِلفَاافَ لَفَفَا تفَمذْ فَ فَ بَإِ للصَّيْهإِ  يْفَقفَدإِ اسذْ لطصَّاغتُ اإِ وفَ يْتُؤذْمإِ  بَإِ فتُرذْ بَإِ   وفَاللصَّيْهتُ  فَإِ ععٌ  فَلإِ  عٌ  ۗ فَمفَ   فَ ذْ

“Basi atakayemkanusha twaaghuut [miungu ya uongo] na akamwamini 
Allaah, kwa hakika atakuwa ameshikilia imara kishikilio madhubuti 
kisichovunjika. Allaah ni Mwenye kusikia, Mjuzi wa yote.” (02:256) 

تفَ إِ تُ ا الطصَّاغتُ افَ   وفَلفَقفَدذْ ويْفَعفَ يْذْ فَا فيإِ  تُ إِ  أتُمصَّ تٍ رصَّستُ لامً أفَوإِ ا ذْ تُدتُوا اللصَّيْهفَ وفَا ذْ

"Hakika tulituma katika kila ummah Mtume [awaamrishe watu wake] 
kwamba: "Mwabuduni Allaah na jiepusheni na twaaghuut [miungu ya 
uongo]."" (16:36) 

Amesema (Swalla Allaahu ´alayhi wa sallam): 

“Atakayesema ´hapana mungu wa haki isipokuwa Allaah` na akakufuru vinavyoabudiwa badala ya 

Allaah, imeharamika damu na mali yake.”9 

Kila Mtume alikuwa akiwaambia watu wake: 

                                                           
9 Muslim (23) na Ahmad (06/394).  

رتُوتُ    فَ  يْفَ ذْاإِ ا ذْ تُدتُوا اللصَّيْهفَ مفَا لفَ تُ  مإِ  ذْ إإِلفَيْىٰهتٍ غفَ يْذْ

"Enyi watu wangu! Mwabuduni Allaah - kwani hamna mungu mwingine 
wa haki asiyekuwa Yeye!" (07:59) 

Kuna dalili zengine nyingi. Imaam Ibn Rajab (Rahimahu Allaah) amesema: 

“Mja kuhakikisha na kuweka wazi maana hii ´hapana mungu isipokuwa 

Allaah` inapelekea ya kwamba asiwe na mungu mwengine asiyekuwa Allaah. 

Mungu ni yule anayetiiwa pasi na kuasiwa pamoja na kuadhimishwa na 

kutukuzwa na wakati huo huo apendwe, aogopwe, kutarajiwa, kutegemewa, 

kumuomba na kumuomba du´aa. Hayo yote hayasilihi kwa mwengine yeyote 

isipokuwa Allaah (´Azza wa Jall).”10 

Kwa ajili hii ndio maana pindi Mtume (Swalla Allaahu ´alayhi wa sallam) 

alipowaambia makafiri wa ki-Qurayash waseme ´hapana mungu wa haki 

isipokuwa Allaah` walisema: 

ا دمً لَإِفَ فَ إإِلفَيْىٰ مًا وفَاوإِ ءعٌ  تُ فَااعٌ  ۖأفَ فَعفَ فَ الْذْ ا لفَ فَ ذْ يْىٰذفَ   إإِوصَّ هفَ

"Amewafanya waungu wote kuwa mungu mmoja?  Hakika hili ni jambo la 
ajabu mno!" (38:05) 

Walifahamu kuwa neno hili linabatilisha ´ibaadah zote za masanamu na 

kufanya ´ibaadah ni yenye kukomeka kwa Allaah pekee, jambo ambalo 

walikuwa hawataki. Kupitia haya imebainika ya kwamba maana ya 

shahaadah na pia inapelekea kumtakasia ´ibaadah Allaah na kuacha kuabudu 

visivyokuwa Yeye. 

Mja akisema ´hapana mungu wa haki isipokuwa Allaah` anakuwa 

ametangaza uwajibu wa kumpwekesha Allaah katika ´ibaadah na kubatilika 

kwa ´ibaadah za asiyekuwa Yeye kuanzia makaburi, mawalii, watu wema na 

vinginevyo. Haya yanabatilisha yale wanayoitakidi waabudu makaburi na 

watu mfano wao hii leo ya kwamba ´hapana mungu isipokuwa Allaah` maana 

                                                           
10 Kalimat-ul-Ikhlaasw, uk. 25.  

yake ni kukubali kuwa Allaah yupo, kwamba Yeye ndiye Muumbaji, kwamba 

Yeye ndiye Muweza wa kuumba na kuvumbua na mfano wa maana kama 

hizo. Kuna wengine wanasema kuwa maana yake ni hakuna Mwenye 

kuhukumu isipokuwa Allaah. Wanadhani kuwa yule mwenye kuamini hivo 

na akafasiri ´hapana mungu isipokuwa Allaah` hivo ameihakikisha Tawhiyd 

kabisa. Haijalishi kitu yale yote atayofanya katika kuabudu vyengine 

visivyokuwa Allaah na akawa na imani kwa maiti na akajikurubisha kwao 

kwa kuwachinjia, kuwawekea nadhiri, kuyatufu makaburi yao na kutabaruku 

kwa udongo wao. Hawakutambua watu hawa kuwa makafiri wa mwanzo 

wameshirikiana nao katika imani hii na walikuwa wakitambua kuwa Allaah 

ndiye Muumbaji na Muweza wa kuumba na kuvumbua. Walikuwa 

wakiyakubali hayo. Hawakuwaabudu wengine asiyekuwa Yeye isipokuwa 

kwa kudai kwao kwamba wanawakurubisha kwa Allaah. Haina maana kuwa 

walikuwa wakiitakidi kwamba wanaumba au wanaruzuku. 

Kuhukumu ni sehemu ya maana ya ´hapana mungu wa haki isipokuwa 

Allaah`. Sio maana yake ya kikweli na inayotakikana. Haitoshi kuhukumu 

kwa Shari´ah katika haki mbalimbali, adhabu za Kisharii´ah na katika 

magomvi midhali kuna shirki katika ´ibaadah. Iwapo maana ya ´hapana 

mungu wa haki isipokuwa Allaah` maana yake ingelikuwa ni haya wanayodai 

watu hawa, basi kusingelikuwa kati ya Mtume (Swalla Allaahu ´alayhi wa 

sallam) na washirikina mizozo yoyote. Bali walikuwa wakikimbilia 

kumuitikia Mtume  (Swalla Allaahu ´alayhi wa sallam) pale anapowaambia 

wakubali kuwa Allaah ndiye Muweza wa kuumba na kuvumbua, Allaah 

yupo au iwapo angeliwaambia wahukumu kwa Shari´ah katika umwagaji wa 

damu, mali na haki mbalimbali na wakati huo huo akawanyamazia ´ibaadah. 

Lakini watu hao walikuwa ni wafaswaha wa lugha ya kiarabu walielewa 

endapo watasema ´hapana mungu isipokuwa Allaah` watakuwa wamekubali 

kubatilika kwa ´ibaadah za masanamu na kwamba neno hili sio la kutamkwa 

peke yake lisilokuwa na maana yoyote. Kwa ajili hiyo ndio maana 

walilikimbia na wakasema: 

ا دمً لَإِفَ فَ إإِلفَيْىٰ مًا وفَاوإِ ءعٌ  تُ فَااعٌ  ۖأفَ فَعفَ فَ الْذْ ا لفَ فَ ذْ يْىٰذفَ   إإِوصَّ هفَ

"Amewafanya waungu wote kuwa mungu mmoja?  Hakika hili ni jambo la 
ajabu mno!" (38:05) 

Allaah amesema kuhusu wao: 

تُووفَ  تفَ ذْ إِ  وفَ يْفَقتُ لتُ وفَ أفَاإِ صَّا لفَتفَارإِ تُ  آلَإِفَتإِ فَا لإِ فَا إِرتٍ  صَّذْ تُ وتٍ  إإِ يْصَّ تُ ذْ  فَا تُ ا إإِافَا  إِ  فَ لَفَتُ ذْ لافَ إإِلفَيْىٰهفَ إإِلاصَّ اللصَّيْهتُ  فَ ذْ

"Hakika wao walipokuwa wakiambiwa: "hakuna mungu wa haki 
isipokuwa Allaah", hutakabari. Wanasema: “Je, sisi kweli tuache miungu 
yetu kwa ajili ya mshairi mwendawazimu?"" (37:35-36) 

Walielewa kuwa ´hapana mungu wa haki isipokuwa Allaah` inapelekea 

kuacha kuabudu vyengine vyote asiyekuwa Allaah na wakati huo huo 

kumtakasia ´ibaadah Allaah pekee na kwamba iwapo wangeliyasema maneno 

hayo na wakaendelea kuyaabudu masanamu basi wangelikuwa wamejigonga 

wao wenyewe. Kwa hiyo walikuwa wanakimbia kujigonga huku. 

Waabudu makaburi leo hawakimbii kujigonga huku kunakotia aibu. Utaona 

ni wenye kusema ´hapana mungu wa haki isipokuwa Allaah` halafu 

wanaitengua kwa kuwaabudu maiti na kujikurubisha kwa makaburi kwa 

[kuwafanyia] aina mbalimbali za ´ibaadah. Khasara iliyoje kwa yule ambaye 

Abu Jahl na Abu Lahab walikuwa ni wajuzi zaidi wa ´hapana mungu 

isipokuwa Allaah` kuliko yeye. 

Kwa kifupi ni kuwa yule atayelisema neno hili hali ya kuwa anatambua 

maana yake na akalitendea kazi kwa nje na kwa ndani yale inayopelekea 

katika kukanusha shirki na kuthibitisha ´ibaadah kwa Allaah pamoja na kuwa 

na imani yenye kukata kabisa kwa yale iliyobeba na kuifanyia kazi ndiye 

muislamu wa kweli. Yule atayelitamka na akalitendea kazi na yale 

inayopelekea pasi na kuamini yale inayofahamisha ni mnafiki. Yule 

atayelitamka kwa ulimi wake na akatendea kazi kinyume chake shirki 

inayopingana nalo ni mshirikina mwenye kujigonga. Ni lazima vilevile 

pamoja na kutamka neno hili mtu atambue maana yake. Kwa kuwa hiyo ni 

njia inayopelekea kutendea kazi yale inayopelekea. Amesema (Ta´ala): 

اذْفَ إِ  وفَهتُ ذْ  يْفَعذْلفَمتُ وفَ   إإِلاصَّ مفَ  شفَ إِدفَ بَإِ

“Isipokuwa yule aliyeshuhudia kwa haki nao wanajua.” (43:86) 

Kutendea kazi yale inayopelekea ni kule kumuabudu Allaah na kukanusha 

vile vyote vinavyoabudiwa badala ya Allaah, jambo ambalo ndio malengo ya 

neno hili. 

Neno hili linapelekea vilevile kukubali Shari´ah za Allaah alizoweka katika 

´ibaadah, mambo ya biashara, kuhalalisha, kuharamisha na kukataa Shari´ah 

zilizowekwa na wengine asiyekuwa Allaah. Amesema (Ta´ala): 

 أفَاذْ لَفَتُ ذْ شتُرفَ فَاءتُ شفَرفَ تُ ا لَفَتُ  مإِ  فَ الدإِ   إِ مفَا  فَذْ  فَذْافَو وإِهإِ اللصَّيْهتُ 

“Je, wanao washirika waliowaamuru dini yale ambayo Allaah 
hakuyaidhinisha?” (42:21) 

Ni lazima kukubali Shari´ah za Allaah alizoweka katika ´ibaadah, mambo ya 

biashara na kuhukumu kwayo baina ya watu kwenye yale waliyotofautiana 

katika mambo ya kibinafsi na mengineyo. Sheria zilizotungwa na watu 

zinatakiwa kutupiliwa mbali. Hiyo ina maana vilevile ya kwamba inatakiwa 

kukataa Bid´ah na ukhurafi kwa sampuli zake zote ambayo yanazuliwa na 

kuenezwa na mashaytwaan wa kibinaadamu na wa kijini katika ´ibaadah. 

Atayekubali kitu katika hayo basi ni mshirikina kama Alivyosema katika 

Aayah hii: 

 أفَاذْ لَفَتُ ذْ شتُرفَ فَاءتُ شفَرفَ تُ ا لَفَتُ  مإِ  فَ الدإِ   إِ مفَا  فَذْ  فَذْافَو وإِهإِ اللصَّيْهتُ 

“Je, wanao washirika waliowaamuru dini yale ambayo Allaah 
hakuyaidhinisha?” (42:21) 

رإِ تُ وفَ   وفَإإِوذْ أفَافَعذْتتُمتُ هتُ ذْ إإِ صَّ تُ ذْ لفَمتُ ذْ

“Mtakapowatii, hakika mtakuwa washirikina.” (06:121) 

بَمً مإِ   دتُووإِ اللصَّيْهإِ   ااصَّفَذتُوا أفَوذْ فَارفَهتُ ذْ وفَرتُهذْ فَا يْفَ تُ ذْ أفَرذْبَفَ

“Wamewafanya marabi wao na watawa wao kuwa ni miungu badala ya 
Allaah.”  (09:31) 

Imethibiti katika Hadiyth Swahiyh ya kwamba Mtume (Swalla Allaahu 

´alayhi wa sallam) alimsomea Aayah hii ´Adiyy bin Haatim at-Twaa-iy 

(Radhiya Allaahu ´anh) ambapo akawa amesema: “Ee Mtume wa Allaah! 

Hatukuwa tunawaabudu.” Akasema: “Je, hawakuwa wakihalalisha 

alivyoharamisha Allaah na nyinyi mkavihalalisha na wakiharamisha 

alivyohalalisha Allaah na nyinyi mkaviharamisha?” Akajibu: “Ndio.” Ndipo 

Mtume (Swalla Allaahu ´alayhi wa sallam) akasema: “Basi huko ndio 

kuwaabudu.””11 

Shaykh ´Abdur-Rahmaan bin Hasan (Rahimahu Allaah) amesema: 

“Ikawa kule kuwatii kwao katika maasi ni kumuabudu asiyekuwa Allaah. 

Ndipo wakawafanya ni waungu wanaopingana na Tawhiyd ambayo ndio 

inafahamishwa na shahaadah... Ikapata kubaini ya kwamba neno la Ikhlaasw 

limepingana na yote haya kutokana na vile linvyofahamisha neno hili.”12 

 

                                                           
11 at-Tirmidhiy (3095).  

12 Fath-ul-Majiyd (02/653).  

07. Uwajibu wa kuhukumu kwa Shari´ah 

Vilevile ni wajibu kukataa kuhukumiwa kwa sheria zilizotungwa na watu. 

Kwa kuwa ni wajibu kuhukumiana kwa Qur-aan na kutupilia mbali mifumo 

na sheria zilizotungwa na watu. Amesema (Ta´ala): 

ءتٍ  يْفَرتُد ووتُ إإِلَفَ اللصَّيْهإِ وفَالرصَّستُ وإِ    فَ إِو ايْفَ فَا فَ ذْتتُ ذْ فيإِ شفَ ذْ

“Mkizozana katika jambo basi lirudisheni kwa Allaah na Mtume.” (04:59) 

لإِ تُ تُ اللصَّيْهتُ رفَ إِ   متُهتُ إإِلَفَ اللصَّيْهإِ ۚ افَىٰ ءتٍ  فَ تُ ذْ تتُ ذْ  إِ هإِ مإِ  شفَ ذْ تيْفَلفَفذْ  وفَمفَا ا ذْ

”Na katika lolote lile mlilokhitilafiana, basi hukumu yake ni kwa Allaah. 
Huyo ndiye Allaah, Mola wangu.” (42:10) 

 Hakika (Subhaanah) amemhukumu ukafiri, dhuluma na dhambi yule 

asiyehukumu kwa yale aliyoteremsha Allaah na amemkanushia imani. Ni 

dalili inayofahamisha kuwa kuhukumu kinyume na yale aliyoteremsha Allaah 

endapo yule aliyefanya hivo atakuwa amejuzisha hilo, inasilihi zaidi au 

akaona kuwa ni bora zaidi kuliko hukumu ya Allaah, hii ni kufuru na shirki 

inayopingana na shahaadah kuanzia kwenye msingi wake. Iwapo hahalalishi 

hilo na anaamini kuwa hukumu ya Allaah ndio ambayo ni wajibu kuhukumu 

nayo, lakini matamanio ndio yaliyompelekea kwenda kinyume nayo, hii ni 

kufuru na shirki ndogo inayopingana na shahaadah na yale inayopelekea. 

Kwa hiyo shahaadah ni mfumo mkamilifu. Ni lazima kuidhibiti katika maisha 

yote ya waislamu, ´ibaadah zao zote na matendo yao yote. Sio tamko 

linalotamkwa kwa ajili ya Tabarruk na katika nyuradi za asubuhi na jioni pasi 

na kufahamu maana yake, kutendea kazi yale inayopelekea na kupita juu ya 

mfumo wake. Hivyo ndivyo wanavyofikiria wengi ambao wanalitamka kwa 

ndimi zao na wanaenda kinyume nalo katika imani na  vitendo vyao. 

08. Uwajibu wa kuthibitisha majina na sifa za Allaah  

Miongoni mwa mambo inapelekea shahaadah ni kuthibitisha majina na sifa za 

Allaah ambazo amejiita na kujisifu nazo Mwenyewe au amemwita na kumsifu 

nazo Mtume Wake (Swalla Allaahu ´alayhi wa sallam). Amesema (Ta´ala): 

دتُووفَ فيإِ أفَ ذْفَااإِهإِ  نىفَىٰ  فَادذْ تُ وتُ  إِفَاۖ وفَافَرتُوا الصَّذإِ  فَ  يْتُلذْ إِ فَ ذْفَاءتُ ااذْتُ ذْ يفَوذْوفَ مفَا  فَا تُ ا  يْفَعذْمفَلتُ وفَ  ۚوفَلإِلصَّيْهإِ ااذْ   سفَ تُ ذْ

”Hakika Allaah ana Majina mazuri kabisa – hivyo muombeni kwayo. 
Waacheni wale wanaopotoa katika Majina Yake watalipwa yale 
waliyokuwa wakiyatenda.” (07:180) 

Amesema [´Abdur-Rahmaan bin Hasan] katika “Fath-ul-Majiyd”: 

“Msingi wa ´kupotoa` - ااذْإِاذْفَاد - katika maneno ya waarabu ni kwenda kinyume 

na malengo, kumili, jeuri na kupinda. Majina na sifa za Mola (Ta´ala) zote ni 

majina na sifa alizowajuza waja Wake na zote zinafahamisha juu ya ukamilifu 

Wake (Jalla wa ´Alaa).”13 

Amesema tena (Rahimahu Allaah): 

“Kupotoa ndani yake kuna kuyakanusha na kuyapinga, kuharibu na 

kukanusha maana yake, kuyapotosha kutokamana na usawa na kuyatoa 

katika haki kwa kuyafasiri kimakosa au kuyafanya ni majina ya viumbe hawa 

kama uharibifu wa Ahl-ul-Ittihaad ambao wameyafanya kuwa ni majina ya 

viumbe hawa wazuri wao au wabaya wao.”14 

Mwenye kupotoa majina na sifa za Allaah kwa kukanusha, kufasiri kimakosa 

au kuyapitisha na kusema kuwa maana yake inajua Allaah peke yake na 

wakati huo huo mtu akawa haamini ile maana yake tukufu inayofahamisha – 

katika Jahmiyyah, Mu´tazilah na Ashaa´irah – basi amekwenda kinyume na 

yale inayofahamisha shahaadah. Kwa kuwa Mungu ni yule anayeombwa na 

kunatawasuliwa Kwake kupitia majina na sifa Zake. Amesema (Ta´ala): 

                                                           
13 Fath-ul-Majiyd (02/742-743).  

14 Badaa´i-ul-Fawaa-id (01/169). 

  فَادذْ تُ وتُ  إِفَا

”Hivyo muombeni kwayo.” 

Asiyekuwa na majina na sifa ni vipi atakuwa mungu? Vipi ataombwa? 

Ataombwa kwa kitu gani? Ibn-ul-Qayyim (Rahimahu Allaah) amesema: 

“Watu wamevutana katika hukumu nyingi na hawakuvutana sehemu hata 

moja katika Aayah zinazozungumzia sifa za Allaah na maelezo yake. Bali 

Maswahabah na Taabi´uun wameafikiana juu ya kuyakubali na kuyapitisha 

pamoja na kuelewa maana yake na kuthibitisha uhakika wake. Hii ni dalili 

inayofahamisha kuwa ni aina mbili kubwa [ya Aayah] zilizokuwa wazi na 

kutilia umuhimu ubainifu wake ni jambo muhimu zaidi. Kwa kuwa ni katika 

ukamilifu wa kuhakikisha shahaadah na kuyathibitisha ni katika mambo 

yanayolazimisha Tawhiyd. Hivyo Allaah (Subhaanah) na Mtume Wake 

(Swalla Allaahu ´alayhi wa sallam) wakabainisha ubainifu wenye kutosheleza 

usiokuwa ndani yake na utatizi. 

Kuna uwezekano kukawepo Aayah fulani za hukumu ambazo hazifahamiki 

na baadhi ya watu. Kuhusu Aayah zinazozungumzia sifa za Allaah wasomi na 

wasiokuwa wasomi wote wanashirikiana katika kufahamu maana yake. 

Namaanisha kufahamu maana yake na si kufahamu namna yake.”15 

Amesema vilevile: 

“Hili ni jambo linalojulikana kwa maumbile, akili timamu na Vitabu vya 

mbinguni ya kwamba yule mwenye kukosa sifa kamilifu hawi mungu, 

mwendeshaji wala mola. Bali ni mwenye kusemwa vibaya, aliye na kasoro na 

mapungufu. Hastahiki kuhimidiwa duniani wala Aakhirah. Anayestahiki 

kuhimidiwa duniani na Aakhirah ni yule aliye na sifa kamilifu na tukufu 

ambazo kwazo ndio akawa ni mwenye kustahiki kuhimidiwa. Kwa ajili hii 

ndio maana Salaf wameita vitabu vyao walivyotunga katika Sunnah na 

kuthibitisha sifa za Mola, kuwa Kwake juu ya viumbe Wake, maneno Yake na 

uzungumzishaji Wake “Tawhiyd”. Kwa kuwa kuyapinga, kuyakanusha na 

                                                           
15 Mukhtaswar Swawaa´iq-ul-Mursalah (01/15).  

kuyakufuru hayo ni kumkanusha Muumbaji na kumkana. Tawhiyd ni kule 

kuthibitisha sifa za ukamilifu Wake na kumtakasa kutokamana na 

ushabihiano na mapungufu.”16 

 

                                                           
16 Madaarij-us-Saalikiyn (01/26).  

09. Lini inamfaa yule mwenye kulitamka na lini halimfai. 

Tumetangulia kusema ya kwamba kusema ´hapana mungu wa haki 

isipokuwa Allaah` ni lazima kuambatane na kuelewa maana yake na kutendea 

kazi yale inayopelekea. Lakini pale ilipokuwa kuna baadhi ya dalili zinaweza 

kufahamika kuwa inatosha kule kulitamka peke yake na kuna baadhi ya watu 

ambao wameshikilia uelewa huo, ndipo ikapelekea kuliweka wazi hilo ili 

kuondosha dhana hiyo kwa yule anayetaka haki. Shaykh Sulaymaan 

(Rahimahu Allaah) amesema kuhusu Hadiyth ya ´Utbaan ambayo ndani yake 

mna: 

“Hakika Allaah ameharamisha Moto kwa yule mwenye kusema ´hapana mungu wa haki isipokuwa 

Allaah` akikusudia kwa kusema hivo Uso wa Allaah.”17 

Akasema: 

“Tambua ya kwamba kumepokelewa Hadiyth ambazo udhahiri wake yule 

mwenye kutamka shahaadah basi Moto umeharamika juu yake. Mfano wa 

Hadiyth hizo ni kama hii na Hadiyth ya Anas ambaye ameeleza kwamba 

Mtume (Swalla Allaahu ´alayhi wa sallam) na Mu´aadh walikuwa juu ya 

kipando ambapo akasema: “Ee Mu´aadh!” Akasema: “Nakuitikia, ee Mtume wa Allaah!” 

Halafu akasema: “Hakuna mja anayesema ´hapana mungu wa haki isipokuwa Allaah na kwamba 

Muhammad ni Mtume wa Allaah` isipokuwa Allaah anamharamishia Moto.”18 

Muslim amepokea kupitia kwa ´Ubaadah ya kwamba Mtume (Swalla Allaahu 

´alayhi wa sallam) amesema: 

“Mwenye kushuhudia ya kwamba ´hapana mungu wa haki isipokuwa Allaah na kwamba 

Muhammad ni mja na Mtume wa Allaah` basi Allaah amemharamishia Moto.”19 

Kumepokelewa vilevile Hadiyth zengine ya kwamba yule atayetamka 

shahaadah mbili ataingia Peponi na hazikutaja kuwa ameharamishiwa Moto. 

Miongoni mwazo ni Hadiyth ya Abu Hurayrah ya kwamba walikuwa pamoja 

                                                           
17 al-Bukhaariy (415) na Muslim (33).  

18 al-Bukhaariy (128), Muslim (32) na Ahmad (03/261).  

19 Muslim (29), at-Tirmidhiy (2638) na Ahmad (05/318).  

na Mtume (Swalla Allaahu ´alayhi wa sallam) katika vita vya Tabuuk na ndani 

yake inasema kuwa Mtume (Swalla Allaahu ´alayhi wa sallam) akasema: 

“Hakuna mja atayekutana na Allaah akiwa amesema ´hapana mungu wa haki isipokuwa Allaah na 

kwamba mimi ni Mtume wa Allaah` hali ya kuwa hana shaka akazuiwa kutokamana na Pepo.” 

Ameipokea Muslim. 

Maana yake bora iliyosemwa ni yale yaliyosemwa na Shaykh-ul-Islaam Ibn 

Taymiyyah na wengineo ya kwamba Hadiyth hizi zinahuzu yule mwenye 

kuisema na akafa juu yake, akaisema akiwa msafi kutoka moyoni mwake, 

akiwa na yakini kwenye moyo wake bila ya mashaka nayo pamoja na ukweli 

na yakini. Uhakika wa Tawhiyd ni roho kumwelekea Allaah kikamilifu. 

Mwenye kushuhudia ya kwamba ´hapana mungu wa haki isipokuwa Allaah` 

hali ya kuwa ni msafi kutoka moyoni mwake ataingia Peponi. Ikhlaasw ni 

kuuelekeza moyo kwa Allaah (Ta´ala) kwa kutubia kutokamana na madhambi 

tawbah ya kweli. Mtu atapokufa katika hali hiyo atafikia hilo. Kumepokelewa 

Hadiyth nyingi ya kwamba atatoka Motoni yule aliyesema ´hapana mungu 

wa haki isipokuwa Allaah` na moyoni mwake kukawa kuna kheri ilio na uzito 

sawa na shayiri, hardali na chembe ndogo. Imepokelewa vilevile kwa 

mapokezi tele ya kwamba wengi ya ambao wanasema ´hapana mungu wa 

haki isipokuwa Allaah` wataingia Motoni kisha watatoka ndani yake. 

Imepokelewa pia mapokezi mengi kwamba Allaah ameuharamishia Moto 

kuunguza mahapa pa sujudu kwa mwanaadamu. Hawa inahusu wale 

waliokuwa wakiswali na wakimsujudia Allaah. Kumepokelewa mapokezi tele 

pia kwamba Moto umeharamishwa kwa yule mwenye kusema ´hapana 

mungu wa haki isipokuwa Allaah` na yule mwenye kushuhudia kwamba 

´hapana mungu wa haki isipokuwa Allaah na kwamba Muhammad ni Mtume 

wa Allaah`. Lakini hata hivyo imetajwa hali ya kuwa ni yenye 

kufungamanishwa kwa vikwazo vigumu. Wengi wanaoitamka hawajui 

Ikhlaasw ni kitu gani wala yakini. Asiyejua hayo kunachelea juu yake asije 

kufitiniwa wakati wa kufa na akaja kuzuiawa baina yake na yenyewe. 

Wengi wanaoitamka kwa kufuata kichwa mchunga na kimazowea imani 

haijachanganyika na utamu wa moyo. Wengi wanaopewa mtihani wakati wa 

kufa na ndani ya makaburi ni watu mfano wa hawa. Imekuja katika Hadiyth: 

“Nimesikia watu wakisema kitu na mimi nikakisema.”20 

Mara nyingi matendo ya watu hawa yanakuwa yamejengwa juu ya kufuata 

kichwa mchunga na kuwaiga watu mfano wao. Watu hawa wako karibu zaidi 

na wale Aliosema (Ta´ala) juu yao: 

تفَدتُووفَ  رإِهإِ  م  ذْ ءفَ فَ  فَلفَ ىٰ أتُمصَّ تٍ وفَإإِ صَّ  فَلفَ ىٰ آثافَ  إإِ صَّ وفَ فَدذْ فَ آبَفَ

“Hakika sisi tumewakuta baba zetu juu ya dini na hakika sisi tunaongoka 
kwa nyayo zao.” (43:22) 

Kwa hiyo hakuna mgongano kati ya Hadiyth hizi. Asli ni kuwa akiwa 

ataisema kwa moyo msafi na yakini kamilifu basi atakuwa sio mwenye 

kuendelea kutenda dhambi. Hakika Ikhlaasw na yakini yake kamilifu 

itamfanya Allaah kuwa ni mwenye kupendwa zaidi kwake kuliko kila kitu. 

Kwa hiyo moyoni mwake kutakuwa hakuna hamu ya yale aliyoharamisha 

Allaah wala hatochukia yale Allaah aliyoamrisha. Huyu ndiye 

aliyeharamishiwa Moto hata kama atakuwa alifanya madhambi kabla ya 

hapo. Hakika imani, tawbah, Ikhlaasw, mapenzi na yakini yake haitomwachia 

dhambi yoyote isipokuwa itaifuta kama jinsi usiku unavyoufunika mchana.” 

Shaykh Muhammad bin ´Abdil-Wahhaab amesema: 

“Wana shubuha nyingine. Wanasema: “Kwa hakika Mtume (Swalla Allaahu 

´alayhi wa sallam) alimkemea Usaamah pindi alipomuua mtu aliyesema: 

“Hapana mungu wa haki isipokuwa Allaah”. Na akamwambia: 

“Hivi kweli umemuua baada ya yeye kusema “Hapana mungu isipokuwa Allaah?” 

Amesema vilevile: 

“Nimeamrishwa kuwapiga vita watu mpaka watakaposema “Hapana mungu isipokuwa Allaah”.”21 

                                                           
20 al-Bukhaariy (86), Muslim (905) na Ahmad (06/355).  

Na kuna Hadiyth zingine zinazozungumzia kumsalimisha yule mwenye 

kuitamka. Makusudio ya hawa wajinga ni kwamba mwenye kuitamka 

hawezi kukufuru wala hauawi, walau atafanya yakufanya. 

Ndio maana inatakiwa kusemwa kuambiwa washirkina hawa wajinga: “Ni 

jambo linalojulikana ya kwamba Mtume (Swalla Allaahu ´alayhi wa sallam) 

aliwapiga vita mayahudi na akawafunga ilihali na wao wanasema “Hapana 

mungu isipokuwa Allaah”. Na Maswahabah wa Mtume (Swalla Allaahu 

´alayhi wa sallam) waliwapiga vita Baniy Haniyfah nao wanashuhudia 

“Hapana mungu wa haki isipokuwa Allaah na kwamba Muhammad ni 

Mtume wa Allaah”, wanaswali na kudai Uislamu. Hali kadhalika wale 

aliowaunguza ´Aliy bin Abiy Twaalib kwa moto. Na wajinga hawa 

wanakubali kuwa yule mwenye kupinga kufufuliwa anakufuru na kuuawa, 

hata kama atasema  “Hapana mungu wa haki isipokuwa Allaah”, na 

kwamba yule mwenye kupinga chochote katika nguzo za Uislamu 

amekufuru na kuuawa, hata ikiwa ataitamka [Shahaadah]. Vipi basi isimfai 

ikiwa kapinga kitu katika mambo ya matawi, lakini imfae akipinga Tawhiyd 

ambayo ni msingi na asli ya dini ya Mitume? Lakini maadui wa Allaah 

hawakufahamu maana ya Hadiyth. 

Ama Hadiyth kuhusu Usaamah, alimuua mtu ambaye alidai Uislamu kwa 

sababu alidhani ya kwamba anadai Uislamu kwa khofu tu ya kuuliwa na 

mali yake. Na mtu akidhihirisha Uislamu, basi ni wajibu kumwacha mpaka 

kubainike yanayokhalifu hilo. Allaah ameteremsha juu ya hilo: 

  فَ أفَ يْ  فَا الصَّذإِ  فَ آمفَ تُ ا إإِافَا ضفَرفَويْذْتتُ ذْ فيإِ سفَ إِ  إِ اللصَّيْهإِ  يْفَتيْفَ يْفَ يْصَّ تُ ا

”Enyi mlioamini! Mnapotoka katika njia ya Allaah hakikisheni.” (04:94) 

Yaani “thibitisheni”. Aayah inatoa dalili ya kwamba ni wajibu kumsalimisha 

mpaka mtu athibitishe. Baada ya muda kukibainika kutoka kwake 

yanayokhalifu Uislamu, anauawa, kwa Kauli Yake (Ta´ala) “hakikisheni”. Na 

lau ingelikuwa hauawi kabisa akiitamka, basi kuhakikisha kungekuwa 

hakuna maana yoyote. Hali kadhalika Hadiyth nyingine na mfano wake. 

                                                                                                                                                                                     
21 al-Bukhaariy (385), Muslim (133), at-Tirmidhiy (2608) na wengineo.  



Ma´aaniy laa ilaaha illa Allaah                                                                                                                                                                                                    
Swaalih al-Fawzaan 

 

 

30 
www.wanachuoni.com 

Maana yake ni haya tuliyoyataja; ya kwamba mwenye kudhihirisha Tawhiyd 

na Uislamu basi ni wajibu kumsalimisha isipokuwa ikibainika kutoka kwake 

yanayotengua hilo. Dalili ya hili ni kwamba Mtume wa Allaah (Swalla 

Allaahu ´alayhi wa sallam) aliyesema: 

“Hivi kweli umemuua baada ya yeye kusema “Hapana mungu isipokuwa Allaah?””22 

Amesema vilevile: 

“Nimeamrishwa kuwapiga vita watu mpaka watakaposema “Hapana mungu isipokuwa Allaah.”” 

ndiye huyo huyo aliyesema kuhusu Khawaarij: 

“Popote mtapokutana nao waueni”23, 

“Lau nitakutana nao, nitawaua kama walivyouawa kina ´Aad”24,  

pamoja na kuwa ni katika watu wenye kufanya ´Ibaadah sana, Tahliyl25 na 

Tasbiyh26. Mpaka hata Maswahabah walikuwa wakizidharau swalah zao 

wakilinganisha na zao. Pia wamejifunza elimu kutoka kwa Maswahabah, 

hata hivyo haikuwafaa kitu “Hapana mungu wa haki isipokuwa Allaah”, 

wala wingi wa ´Ibaadah wala kudai kwao Uislamu pindi ilipodhihiri kwao 

kukhalifu kwao Shari´ah. Hali kadhalika kuhusu tuliyoyataja kupigwa vita 

mayahudi na Maswahabah kuwapiga vita Baniy Haniyfah.”” 

Haafidhw Ibn Rajab amesema katika kijitabu chake kinachoitwa “Kalimat-ul-

Ikhlaasw”: “Maneno yake (Swalla Allaahu ´alayhi wa sallam): 

“Nimeamrishwa kuwapiga vita watu mpaka washuhudie ya kwamba 

´hapana mungu wa haki isipokuwa Allaah na kwamba Muhammad ni 

Mtume wa Allaah”” yalimfanya ´Umar na baadhi ya Maswahabah kufahamu 

kuwa mwenye kutamka shahaadah mbili basi anasalimika na adhabu ya 

                                                           
22 al-Bukhaariy (4021), Muslim (96) na Ahmad (05/200).  

23 al-Bukhaariy (3611), Muslim (2511), Abu Daawuud (4769) na wengineo.  

24 al-Bukhaariy (3344), Muslim (2499), Abu Daawuud (4766) na wengineo.   

25 Kusema ”Laa ilahaa illa Allaah”.  

26 Kusema: ”Subhaan Allaah”.  

duniani kwa kule kutamka kwake tu na hivyo wao wakawa wamejizuia 

kuwapiga vita wale waliokataa kutoa zakaah. Lakini [Abu Bakr] as-Swiddiyq 

yeye akaelewa kuwa kutamka maneno hayo hayamzuii mtu kupigwa vita 

isipokuwa mpaka ayatekelezee haki yake kwa kuwa (Swalla Allaahu ´alayhi 

wa sallam) amesema: 

“.... watapofanya hayo, basi imesalimika kwangu damu na mali yao na hesabu yao iko kwa Allaah.” 

Akasema [Abu Bakr as-Swiddiyq]: 

“Mali ni haki ya zakaah.” 

Hivi alivyofahamu as-Swiddiyq yamepokelewa wazi wazi na Maswahabah 

wengi kutoka kwa Mtume (Swalla Allaahu ´alayhi wa sallam) ikiwa ni 

pamoja vilevile na Ibn ´Umar, Anas na wengineo na kwamba amesema: 

“Nimeamrishwa kuwapiga vita watu mpaka washuhudie ya kwamba ´hapana mungu wa haki 

isipokuwa Allaah na kwamba Muhammad ni Mtume wa Allaah´, wasimamishe swalah, watoe 

zakaah.”” 

Haya yanatiliwa nguvu na maneno Yake (Ta´ala): 

وتُ ا وفَأفَ فَامتُ ا اللصَّ فَ فَ وفَآايْفَ تُا اليصَّ فَا فَ  فَ فَل  ا سفَ إِ لفَ تُ ذْ    فَ إِو  فَ

“Wakitubu na [wakaonyesha] kusimamisha swalah na kutoa zakah, basi 
waacheni huru.” (09:05) 

وتُ ا وفَأفَ فَامتُ ا اللصَّ فَ فَ وفَآايْفَ تُا اليصَّ فَا فَ  فَ إِ ذْ فَا تُ تُ ذْ فيإِ الدإِ   إِ    فَ إِو  فَ

“Wakitubu na [wakaonyesha] kusimamisha swalah na kutoa zakah, basi ni 
ndugu zenu katika dini.” (09:11) 

ya kwamba udugu katika dini hauthibiti isipokuwa kwa kutekeleza faradhi 

pamoja na Tawhiyd kutokamana na shirki. Malengo hayafikiwi isipokuwa 

kwa Tawhiyd. Pindi Abu Bakr alipowakariria haya Maswahabah hatimaye 

waliafikiana na maoni yake na wakaona kuwa ndio ya sawa. 

Kwa hiyo ikitambulika kuwa adhabu za kidunia haziondoki moja kwa moja 

kwa yule mwenye kutamka shahaadah, bali uhakika wa mambo ni kuwa 

yule mwenye kutumia vibaya haki za Uislamu anaadhibiwa, vivyo hivyo 

ndivyo inakuwa kwa adhabu za Aakhirah.” 

Amesema vilevile: 

“Kuna kundi la wanachuoni waliosema kuwa malengo ya Hadiyth hizi ni 

kwamba kutamka shahaadah ni sababu inayopelekea kuingia Peponi na 

kusalimika kutokamana na Moto na kwamba ndivyo inavyopelekea. Lakini 

malengo hayatofikiwa isipokuwa kwa kukusanyika sharti zake na 

kutokuwepo vizuizi. Malengo yanaweza kutofikiwa kwa kukosekana moja 

katika sharti zake au kuwepo kizuizi. Hivi ndivyo alivyosema al-Hasan [al-

Baswriy] na Wahb bin Munabbih na ndio yako wazi.” 

Halafu akasimulia kutoka kwa al-Hasan ya kwamba alimwambia al-

Farazdaq pindi alipokuwa akimzika mke wake: “Umeiandalia nini siku 

kama hii ya leo?” Akasema: “Nashuhudia ya kwamba hapana mungu wa 

haki isipokuwa Allaah tangu miaka sabini iliyopita.” Ndipo al-Hasan 

akamwambia: “Ndio, ni kweli kuwa ni maandalizi. Lakini ´hapana mungu 

wa haki isipokuwa Allaah` ina masharti. Kwa hiyo tahadhari na 

kuwatuhumu machafu wanawake wenye kujisitiri.” 

Kulisemwa kuambiwa al-Hasan kwamba kuna watu wanaosema mwenye 

kutamka shahaadah ataingia Peponi ambapo akawa amesema: “Mwenye 

kusema ´hapana mungu wa haki isipokuwa Allaah` na akaitekelezea haki 

yake na faradhi zake ndiye ataingia Peponi.” 

Wahb bin Munabbih alisema baada ya kuulizwa: “Je, ´hapana mungu wa 

haki isipokuwa Allaah` si ni ufunguo wa Pepo?” Akasema: “Ndio, ni kweli. 

Lakini hakuna ufunguo wowote ule isipokuwa una meno. Ukija na ufunguo 

ulio na meno utafunguliwa. Vinginevyo hutofunguliwa.” 

Natumai kuwa kiwango hichi tulichonukuu kutoka katika maneno ya 

wanachuoni kinatosha katika kuraddi utata huu uliyoshikiliwa na wale 

wenye kudhani kwamba mwenye kusema ´hapana mungu wa haki 

isipokuwa Allaah`  hakufuru hata kama atafanya yakufanya katika aina 

mbalimbali za shirki za leo zinazofanywa kwenye makaburi ya watu wema, 

kitendo ambacho kinatengua na kupingana na neno la Tawhiyd kikamilifu.  

Huu ndio mfumo wa wapindaji ambao wanachukua sehemu ya maandiko 

yaliyo kwa jumla na huku wakidhani kuwa yanawasapoti na wanaacha yale 

maandiko yaliyopambanuliwa yanayoyabainisha na kuyaweka wazi. Hali 

yao ni kama ya wale wenye kuamini sehemu katika Qur-aan na 

wanakanusha sehemu nyingine. Allaah amesema kuhusu sampuli ya watu 

hawa: 

اعٌ   ذْ فَمفَااعٌ هتُ صَّ أتُا  الذْ إِتفَااإِ وفَأتُ فَرتُ متُتفَ فَا إِفَااعٌ    فَأفَمصَّا الصَّذإِ  فَ فيإِ  يْتُلتُ  إِإِ ذْ  فَ ذْغعٌ  يْفَ يْفَتصَّ إِعتُ وفَ مفَا افَ فَاوفَهفَ مإِ ذْهتُ اوذْتإِغفَاءفَ  ۖهتُ فَ الصَّذإِي أفَ يفَوفَ  فَلفَ ذْ فَ الذْ إِتفَاافَ مإِ ذْهتُ آ فَ
فَلذْ فَااإِ رفَويْصَّ فَا لافَ  ۗ وفَالرصَّاسإِ تُ وفَ فيإِ الذْعإِلذْ إِ  يْفَقتُ لتُ وفَ آمفَ صَّا وإِهإِ  تُ ٌّ مإِ  ذْ  إِ دإِ رفَوإِ  فَا ۗ وفَمفَا  يْفَعذْلفَ تُ  فَذْوإِ لفَهتُ إإِلاصَّ اللصَّيْهتُ  ۗالذْفإِتيْذْ فَ إِ وفَاوذْتإِغفَاءفَ  فَذْوإِ لإِهإِ   وفَمفَا  فَذصَّ صَّرتُ إإِلاصَّ أتُولتُ  ااذْ

  إإِوصَّ اللصَّيْهفَ لافَ  تُذْلإِ تُ الذْمإِ عفَادفَ  ۚ إإِ صَّ فَ أفَ  فَ الذْ فَهصَّااتُ رفَويْصَّ فَا إإِ صَّ فَ  فَامإِعتُ ال صَّااإِ لإِ يْفَ ذْاتٍ لاصَّ رفَ ذْ فَ  إِ هإِ  ۚاتُيإِ ذْ  يْتُلتُ ويْفَ فَا ويْفَعذْدفَ إإِاذْ هفَدفَ يْذْتيْفَ فَا وفَهفَ ذْ لفَ فَا مإِ  لصَّدتُ  فَ رفَ ذْفَ مً 

“Yeye ndiye kateremsha kwako Kitabu humo mna Aayah zilizo wazi - hizo 
ndio msingi wa Kitabu - na nyinginezo ni Aayah zisizokuwa wazi. Basi 
wale ambao katika nyoyo zao mna upotovu hufuata zile zisizokuwa wazi 
kwa ajili ya kutafuta fitnah na kutafuta kupotosha [maana yake]; na hakuna 
ajuae maana yake [iliyojificha] isipokuwa Allaah. Basi wale waliobobea 
katika elimu husema: “Tumeziamini, kwani zote zimetoka kutoka 
kwa Mola wetu” - na hawakumbuki isipokuwa wale wenye akili. Ee Mola 
wetu! Usizipotoe nyoyo zetu baada ya kutuongoza na Tutunukie kutoka 
kwako rehema - hakika Wewe ni Mwingi wa kutunuku. Ee Mola wetu! 
Hakika Wewe utawakusanya watu katika Siku isiyo na shaka ndani yake - 
hakika Allaah havunji miadi.” (03:07-09) 

Ee Allaah! Tunakuomba utuonyeshe haki na utuwezeshe kuweza kuifuata na 

utuonyeshe batili na utuwezeshe kuweza kuiepuka. 

10. Athari ya Shaaadah 

Neno hili likisemwa kwa ukweli, moyo msafi na mtu akatendea kazi yale 

inayopelekea kwa nje na kwa ndani lina athari zenye kusifiwa kwa mtu 

binafsi na jamii. Miongoni mwa athari hizo ni zifuatazo: 

Mosi: Waislamu wanakuwa na umoja ambao unapelekea kupata nguvu na 

kuwashinda maadui wao. Kwa kuwa watakuwa wanaamini dini moja na 

´Aqiyda moja. Amesema (Ta´ala): 

فَ ذْ إِ اللصَّيْهإِ جَفَإِ عمًا وفَلافَ ايْفَففَرصَّ تُ ا متُ ا بِإِ  وفَا ذْتفَلإِ

“Shikamaneni nyote kwa pamoja kwa kamba ya Allaah na wala 
msifarikiane.” (03:103) 

فَ  يْتُلتُ  إِإِ ذْ  لذْمتُؤذْمإِ إِ فَ وفَأفَلصَّ فَ ويْفَ ذْ رإِوإِ وفَبَإِ فَ  يْتُلتُ  إِإِ ذْ وفَلفَيْىٰ إِ صَّ اللصَّيْهفَ أفَلصَّ فَ ويْفَ يْذْ يْفَ تُ ذْ  ۚهتُ فَ الصَّذإِي أفَ صَّدفَ فَ وإِ فَلذْ فَرذْ إِ جَفَإِ عمًا مصَّا أفَلصَّفذْ فَ ويْفَ ذْ  إإِ صَّهتُ  فَيإِ يعٌ  ۚ لفَ ذْ أفَ ففَقذْ فَ مفَا فيإِ ااذْ
 وفَ إِ  عٌ 

”Yeye ndiye ambaye Kakusaidia kwa nusra Yake na kwa waumini na 
Akaziunganisha nyoyo zao. Lau ungelitoa vyote vilivyomo ardhini, basi 
usingeliweza kuunganisha nyoyo zao - Allaah ndiye kawaunganisha. 
Hakika Yeye ni Mwenye nguvu kabisa, Mwenye hikmah wa yote.” (08:62-
63) 

Kufarikiana, mizozo na mivutano ndio sababu imepelekea katika ´Aqiydah. 
Amesema (Ta´ala): 

ءتٍ   إإِوصَّ الصَّذإِ  فَ  يْفَرصَّ تُ ا دإِ  يْفَ تُ ذْ وفَ فَا تُ ا شإِ يْفَعمًا لصَّ ذْ فَ مإِ يْذْ تُ ذْ فيإِ شفَ ذْ

“Hakika wale waliofarakisha dini yao na wakawa makundi makundi, huna 
lolote kuhusiana nao.” (06:159) 

يذْاتٍ  إِفَا لفَدفَ ذْ إِ ذْ  فَرإِوتُ وفَ  ۖ يْفَتيْفَقفَطصَّعتُ ا أفَمذْرفَهتُ  ويْفَ يْذْ يْفَ تُ ذْ  تُويْتُرمًا    تُ   وإِ

“Lakini wakalivunja jambo lao baina yao makundi mbalimbali, kila kundi 
linafurahia yale waliyokuwa nayo.” (23:53) 



Ma´aaniy laa ilaaha illa Allaah                                                                                                                                                                                                    
Swaalih al-Fawzaan 

 

 

35 
www.wanachuoni.com 

Hakuna kingine kinachowafanya watu kuwa na umoja isipokuwa ´Aqiydah, 

imani na Tawhiyd ambayo ndio yenye kufahamishwa na shahaadah. 

Waarabu walielewa hivo kabla ya Uislamu na baada yake. 

Pili: Jamii inayotendea kazi muqtadha wa shahaadah unakuwa na amani na 

utulivu. Kwa kuwa kila mmoja atakuwa ni mwenye kutendea kazi yale 

Allaah aliyomhalalishia na kuacha yale Allaah aliyomharamishia kwa 

mujibu wa ´Aqiydah yake. Matokeo yake anajizuia kutokamana na 

unyanyasaji, dhuluma na uadui na badala yake ushirikiano, mapenzi na 

kupenda kwa ajili ya Allaah ndio vinachukua nafasi ya hayo kwa kutendea 

kazi maneno Yake (Ta´ala): 

فَ أفَ فَ فَ ذْ تُ ذْ  لإِ تُ ا ويْفَ ذْ  إإِ صَّفَا الذْمتُؤذْمإِ تُ وفَ إإِ ذْ فَ عٌ  فَأفَ ذْ

“Hakika waumini ni ndugu, basi suluhisheni baina ya ndugu zenu.” (49:10) 

Haya yanapata kudhihirika wazi kwa kuiangalia hali ya waarabu kabla na 

baada ya kuamini neno hili. Hapo kabla walikuwa ni maadui wenye 

kujifakhirisha kwa kuua, kupora na kuiba. Walipojisalimisha nalo wakawa ni 

ndugu wenye kupendana. Amesema (Ta´ala): 

اءتُ  فَلفَ  الذْ تُفصَّارإِ رتُ فَفَاءتُ ويْفَ يْذْ يْفَ تُ ذْ ۚ    فَمصَّدعٌ رصَّستُ وتُ اللصَّيْهإِ  دصَّ   وفَالصَّذإِ  فَ مفَعفَهتُ أفَشإِ

"Muhammad ni Mtume wa Allaah. Na wale walio pamoja naye ni wakali 
zaidi dhidi ya makafiri wanahurumiana baina yao.” (48:29) 

تتُ  وإِ إِعذْمفَتإِهإِ إإِ ذْ فَا مً  فَ  يْتُلتُ وإِ تُ ذْ  فَأفَ ذْ فَ ذْ اءمً  فَأفَلصَّ فَ ويْفَ ذْ  وفَااذْ تُرتُوا  إِعذْمفَ فَ اللصَّيْهإِ  فَلفَ ذْ تُ ذْ إإِاذْ  تُ تتُ ذْ أفَ ذْدفَ

“Kumbukeni neema ya Allaah juu yenu pale mlipokuwa maadui kisha 
Akaunganisha nyoyo zenu [na] mkawa kwa neema Yake ndugu.” (03:103) 

Tatu: Kupata mamlaka, uongozi katika ardhi, dini inasafika na kuwa na 

uimara mbele ya mikondo, fikira na misingi mbalimbali. Amesema (Ta´ala): 

لفَ فَ الصَّذإِ  فَ مإِ   يْفَ ذْلإِ إِ ذْ وفَلفَ تُمفَ إِ  فَ صَّ لَفَتُ ذْ دإِ  يْفَ تُ تُ الصَّذإِي ارذْافَضفَ ىٰ لَفَتُ ذْ  تفَ ذْ فَرذْ إِ  فَمفَا اسذْ لإِففَ يْصَّ تُ ذْ فيإِ ااذْ تفَ ذْ وفَ فَدفَ اللصَّيْهتُ الصَّذإِ  فَ آمفَ تُ ا مإِ  تُ ذْ وفَ فَمإِلتُ ا اللصَّااإِفَااإِ لفَ فَ ذْ
ئمًا رإِ تُ وفَ  إِ شفَ يْذْ لفَ يْصَّ تُ  مإِ   ويْفَعذْدإِ  فَ ذْ إِ إِ ذْ أفَمذْ مًاۚ  يْفَعذْ تُدتُو فَنِإِ لافَ  تُ ذْ  وفَلفَ يْتُ فَدإِ 

“Allaah amewaahidi wale walioamini miongoni mwenu na wakatenda 
mema ya kwamba Atawafanya kuwa makhalifa katika ardhi kama 
Alivyowafanya makhalifa wale waliokuwa kabla yao, na Atawamakinishia 
dini yao Aliyowaridhia na Atawabadilishia amani badala ya khofu yao; 
[kwa sharti] wananiabudu Mimi pekee na wasinishirikishe na chochote.” 
(24:55) 

Amefungamanisha (Subhaanah) kufikia mahitaji haya makubwa kwa 

kumuabudu Yeye Mmoja asiyekuwa na mshirika, jambo ambalo ndio maana 

na inavyopelekea shahaadah. 

Nne: Mwenye kusema ´hapana mungu wa haki isipokuwa Allaah” na 

akatendea kazi yale inayopelekea basi anapata raha na utulivu wa moyo na 

akili. Kwa kuwa anakuwa ni mwenye kumuabudu Mola Mmoja ambaye 

anajua malengo Yake na yale yenye kumridhisha akayafanya na anajua yale 

yenye kumuudhi na hivyo akawa mwenye kuyaepuka. Hili ni tofauti na yule 

ambaye yuko na waungu wengi. Kila mmoja katika wao ana malengo yale na 

anataka kuendesha mambo kinyume na anavyotaka mwengine. Amesema 

(Ta´ala): 

دتُ الذْقفَ صَّارتُ  رعٌ أفَاإِ اللصَّيْهتُ الذْ فَاوإِ اعٌ م تيْفَففَرإِ  تُ وفَ  فَ يْذْ  أفَأفَرذْبَفَ

“Je, waungu wengi wanaofarakana ni bora au Allaah; Mmoja pekee, 
Mshindi?” (12:39) 

وإِ مفَ فَ مً  تفَ إِ فَ  ضفَرفَافَ اللصَّيْهتُ مفَ فَ مً رصَّ تُ مً  إِ هإِ شتُرفَ فَاءتُ متُتفَ فَا إِ تُ وفَ وفَرفَ تُ مً سفَلفَممًا لإِ رفَ تُ تٍ هفَ ذْ  فَ ذْ

“Allaah Amepiga mfano wa mtu aliyekuwa na washirika wagombanao na 
mtu mwengine aliyesalimika na bwana mmoja tu. Je, wanalingana sawa 
kwa hali zao?” (39:29) 

Ibn-ul-Qayyim (Rahimahu Allaah) amesema: 

“Huu ndio mfano Allaah (Subhaanah) amempigia mshirikina na yule 

mwenye kumuabudu Allaah peke yake. Mshirikina ni kama mtumwa 

anayemilikiwa na kundi la watu wanaovutana, wanaotofautiana na 

kugombana; yule mtumwa hawi kawaida. Mshirikina alipokuwa ni mwenye 



Ma´aaniy laa ilaaha illa Allaah                                                                                                                                                                                                    
Swaalih al-Fawzaan 

 

 

37 
www.wanachuoni.com 

kuwaabudu waungu wengi anakuwa ni kama mtumwa anayemilikiwa na 

kundi la watu wenye kugombana ili awatumikie. Hawezi kuwaridhisha wote 

kwa wakati mmoja. Mpwekeshaji alipokuwa ni mwenye kumuabudu Allaah 

Mmoja anakuwa ni kama mtumwa wa bwana mmoja aliyejisalimisha kwake, 

akajua malengo yao na namna ya kumridhisha. Anakuwa katika raha 

kutokamana na kumgombania. Bali anakuwa amejisalimisha kwa bwana 

wake pasi na kugombaniwa. Isitoshe bwana huyo anakuwa ni mpole kwake,  

mwenye huruma, kumfanyia wema na kuyajali manufaa yake. Je, watumwa 

wawili hawa wako sawa?”27 

Tano: Watu wa shahaadah wanapata ukuu na utukufu katika dunia na 

Aakhirah. Amesema (Ta´ala): 

رإِ إِ فَ وإِهإِ  رفَ متُ ذْ رتُ أفَوذْ ايْفَ ذْ إِي وإِهإِ الرإِ  يتُ فيإِ مفَ فَاوتٍ سفَ إِ  تٍ  ۚوتُ يْفَففَاءفَ لإِلصَّيْهإِ غفَ يْذْ طفَفتُهتُ الطصَّ يْذْ للصَّيْهإِ  فَ فَأفَ صَّفَا  فَرصَّ مإِ فَ ال صَّمفَاءإِ  يْفَتفَ ذْ رإِ ذْ بَإِ  وفَمفَ   تُ ذْ

“Mumwabudu Allaah Mmoja pasi na kumshirikisha; na yeyote 
anayemshirikisha Allaah ni kana kwamba ameporomoka kutoka mbinguni 
wakamnyakua ndege au upepo ukamtupa mahali pa mbali kabisa.” (22:31) 

Aayah inafahamisha kuwa kwa Tawhiyd mtu anapata kuwa juu na 

kutukuka na kwa shirki mtu anapata kuwa chini na kutwezeka.   

Ibn-ul-Qayyim (Rahimahu Allaah) amesema: 

“Allaah amefananisha ile heshima na utukufu [wa imani na Tawhiyd] ni kama 

vile mbingu ambayo ndio mahala pake pa kupandia na pa kushukia. Kutoka 

kwayo [imani na Tawhiyd hiyo] anashuka mtu katika ardhi na kwayo mtu 

anapanda. Amemfananisha vilevile yule mwenye kuacha imani na Tawhiyd ni 

kama mfano wa kuanguka chini kabisa kutoka mbinguni.”28 

Sita: Kusalimika kwa damu, mali na heshima. Mtume (Swalla Allaahu ´alayhi 

wa sallam) amesema: 

                                                           
27 I´laam-ul-Muwaqqi´iyn (01/187)  

28 I´laamul-ul-Muwaqqi´iyn (01/180). 



Ma´aaniy laa ilaaha illa Allaah                                                                                                                                                                                                    
Swaalih al-Fawzaan 

 

 

38 
www.wanachuoni.com 

“Nimeamrishwa kuwapiga vita watu mpaka watakaposema “Hapana mungu isipokuwa Allaah. 

Wataposema hivo imesalimima kwangu damu na mali yao isipokuwa kwa haki yake.”” 

Maneno yake: 

“... kwa haki yake.” 

ina maana kwamba watapoisema na wakaacha kuitendea haki yake ambayo 

ni ile Tawhiyd inayopelekea na kujitenga mbali na shirki na kutekeleza 

nguzo za Uislamu haitosalimisha mali zao wala damu zao. Kinyume chake 

watatakiwa kupigwa vita na mali yao itafanywa ni mateka ya waislamu. 

Hivyo ndivyo alivyofanya Mtume (Swalla Allaahu ´alayhi wa sallam) na 

makhaliyfah wake. 

Neno hili lina athari kubwa kwa mtu binafsi na jamii katika mambo ya 

´ibaadah, biashara, adabu na tabia. 

Allaah ndiye Mwenye kuwafikisha. Swalah na salaam zimwendee Mtume 

wetu Muhammad, kizazi chake na Maswahabah wake wote. 

 

 


